
Nd. 429. Frumvarp til laga
iim breyting á jarðræktarlögum, nr. 54 4. júlí 1942.

Frá  landbúnaðarnefnd.

1. gr.
30. gr. laganna orðist svo:
Eign vélasjóðs, sem var 1. jan. 1942 kr. 70471.73, verður stofnfé sjóðsins, er 

ekki má skerða. Við stofnféð skal árlega leggja helming þess vaxtafjár, sem sjóðn- 
um áskotnast, svo og ef afgangur verður af rekstrarfé sjóðsins.

Skurðgröfur þær og ræktunarvélar, sem rikið á og starfrækir, er lög þessi 
öðlast gildi, verða eign vélasjóðs.

Ríkissjóður skal árlega greiða sjóðnum kr. 50000.00, sem verður ásamt helm- 
ingi vaxtafjár hans og öðrum tekjum  rekstrarfé sjóðsins.

2. gr.
31. gr. laganna orðist svo:

Verkfæranefnd sú, sem skipuð er samkvæmt lögum nr. 64 frá 7. maí 1940, um 
rannsóknir og tilraunir i þágu landbúnaðarins, hefur á hendi stjórn vélasjóðs og 
reikningshald og annast alla starfsemi hans, undir yfirstjórn  Búnaðarfélags ís- 
lands. Skulu meiri háttar framkvæmdir bornar undir stjórn Búnaðarfélags íslands 
og leitað samþykkis hennar, áður en hafizt er handa um framkvæmdir. Er henni 
heimilt að ráða fram kvæm darstjóra, er skal hafa sérþekkingu í landbúnaðarvél- 
fræði, til þess að sjá um verklegar framkvæmdir sjóðsins og hirðingu, viðhald og 
gevmsla vélanna. Skal nefndin setja honuni erindisbréf og ákveða starfssvið hans.

Reikningar vélasjóðs skulu endurskoðaðir af endurskoðendum Búnaðarfélags 
íslands.

3. gr.
32. gr. laganna orðist svo:
Starfsemi sjóðsins skal vera:

1. Að kaupa vélknúðar jarðræktarvélar og skurðgröfur og gera tilraunir um not- 
hæfi þeirra og rekstur.

2. Að leigja ræktunarfélögum og öðrum þeirn aðilum, sein nefndir eru í 35. gr., 
skurðgröfur og aðrar vélknúðar jarðræktarvélar, til notkunar við framkvæmdir 
þær, er þau hafa ineð höndum.

3. Að taka að sér fyrir aðila þá, sem nefndir eru i 35. gr., vélavinnu við stærri 
ræktunarframkvæmdir, sem henta þykir að vinna með vélum þeim, er sjóð- 
urinn á.

4. Að annast jarðræktarfram kvæm dir fyrir ríkið, að því leyti sem henta þykir 
að vinna að þeim með skurðgröfum og öðrum stórvirkum jarðræktarvélum , 
svo sem undirbúning að landnámi samkvæmt lögum nr. 58 27. júní 1941, um 
landnám ríkisins, og öðrum hliðstæðum framkvæmdum.

5. Að aðstoða ræktunarfélög og aðra hliðstæða aðila við val, útvegun og kaup 
á skurðgröfum og öðrum ræktunarvélum, sem nauðsynlegar eru við stærri 
ræktunarframkvæmdir, svo og' að gefa leiðbeiningar um meðferð og rekstur 
vélanna.

4. gr.
33. gr. laganna orðist svo:
Kostnaður við tilraunir þær, sem gert er ráð fyrir í 32. gr., staflið 1, þar með 

talinn rekstrarkostnaður vélanna á meðan tilraunir standa yfir, greiðist af rekstr- 
arfé vélasjóðs.



5. gr.
34. gr. laganna orðist svo:
Nú leyfir fjárhagur vélasjóðs ekki, að hann kaupi nægilega mikið af vélum 

til þess að halda uppi þeirri starfsemi, sem tilgreind er í 32. gr., svo að viðunandi 
sé, og er þá ríkisstjórninni heimilt að leggja fram það fé, sem á vantar, til að kaupa 
slíkar vélar, að fengnum rökstuddum samhljóða tillögum verkfæranefndar og með- 
mælum Búnaðarfélags íslands. Vélar þær, sem þannig eru keyptar, verða eign 
vélasjóðs og falla til starfsemi hans.

6. gr.
35. gr. Iaganna orðist svo:
Landþurrkunar- og áveitufélög, sem stofnuð eru samkvæmt fyrirmælum 

vatnalaga, nr. 15 frá 23. júní 1923, 4. og 8. kafla, hafa rétt til þess að fá skurðgröfur 
og jarðræktarvélar vélasjóðs leigðar, eftir því sem ástæður leyfa og verkfæranefnd 
ákveður. Hið sama gildir um búnaðarsambönd, hreppabúnaðarfélög, bæjar- og 
sveitarfélög, enda hafi Búnaðarfélag íslands ávallt gert fullkom nar áætlanir um 
framkvæmdir þær, er gera skal, og annazt undirbúning þeirra.

7. gr.
36. gr. laganna orðist svo:
Leiga fyrir vélar þær, er vélasjóður selur á leigu samkvæmt 32. gr., staflið 2, 

skal miðuð við, að hún næg'i til þess að greiða eðlilegt viðhald vélanna. Um leigu- 
kjör og starfrækslu leiguvéla skal nánar ákveðið í reglugerð.

Þá er vélasjóður tekur að sér framkvæmdir samkvæmt 32. gr„ staflið 3 og 4, 
skulu viðkomandi aðilar greiða allan rekstrarkostnað og auk þess leigu fyrir vélar 
þær, sem notaðar eru við vinnuna, er samsvari því, er um leiguvélar er að ræða.

8. gr.
37. gr. laganna orðist svo:
Ríkissjóður greiðir y3 kostnaðar við ræktunarum bætur þær, sem gerðar eru 

fyrir atbeina vélasjóðs, sbr. 32. gr., staflið 2—3, og framkvæmdar eru af þeim að- 
ilum, sem tilgreindir eru í 35. gr. Nær sá styrkur til alls rekstrar skurðgrafnanna, 
annars skurðgraftar, byggingar flóðgátta, brúa og flóðgarða.

Vs kostnaðar heimilast viðkomandi aðilum að taka að láni, en V3 skulu land- 
eigendur leggja fram sjálfir um leið og verkið er framkvæmt.

Verk þau, sem styrkt eru af ríkinu á þennan hátt, geta ekki notið styrks 
samkvæmt II. kafla þessara laga.

9. gr.
38. gr. laganna orðist svo:
Landbúnaðarráðherra gefur út reglugerð, að fengnum tillögum verkfæra- 

nefndar og Búnaðarfélags íslands, með nánari fyrirmælum um vélasjóð, starfs- 
svið hans og framkvæmdir.

10. gr.
Lög þessi öðlast þegar gildi.

G r e i n a r g e r ð .
Frv. þetta er flutt samkvæmt tilmælum hæstvirts fvrrv. landbúnaðarráðherra, 

og fylgdu því frá ráðherranum  eftirfarandi greinargerð og athugasemdir. Frum- 
varpið er flutt eins og það barst landbúnaðarnefnd, með nokkrum  lítils háttar 
breytingum.

„Með bréfi, dagsettu 24. sept. 1942, felur atvinnu- og samgöngumálaráðuneytið 
verkfæranefnd að semja nýjar og ákveðnar reglur uni notkun þeirra skurðgrafna, 
er rikið á.



Nefndin hefur á fundum sínum dugana 12.—17. nóvemher tekið þetta inál til 
yfirvegunar. Við rannsókn málsins varð nefndinni ljóst, að reglur þessar þyrftu 
að mótast með hliðsjón af þeirri löggjöf, sem gildandi er, varðandi verklegar jarð- 
ræktarfram kvæm dir í landinu, en þó fyrst og fremst af því, hvernig gera má ráð 
fvrir, að nauðsyn og þróun ræktunarinálanna verði og eigi að mótast í náinni 
framtið.

í V. kafla jarðræktarlaga felast þau ákvæði, sem kaup og notkun skurðgrafna 
rikisins er byggð á. En við athugun á lögum um rannsóknir og tilraunastarfsem i 
landbúnaðarins, lög um landnám ríkisins og vatnalögin, er öll grípa inn á svið 
þeirrar starfsemi, er þessar vélar verða notaðar við, þá er ljóst, að ákvæðin í V. 
kafla jarðra'ktarlaganna uni skurðgröfur ríkisins eru sumpart ófullnægjandi, en 
að öðru levti ekki í samræmi við þörf landbúnaðarins um lausn þeirra verkefna, 
er grundvalla ræktunarfram kvæm dir í landinu.

Til skýringar á þessu skulu dregin fram nokkur atriði úr forsögu þessa máls.
Jarðræktarlögin gerðu frá öndverðu ráð fyrir, að ríkið léti starfrækja stærri 

jarðræktarvélar, s. s. þúl'nabana og skurðgröfur, og var það gert um skeið með 
þúfnabanana, en þá er búnaðarsambönd, búnaðarfélög og einstaklingar fóru að 
kaupa og nola dráttarvélar, féll þessi starfsemi niður smátt og smátt.

Skurðgrafa sú, er ríkið keypti 1917, svo og skurðgrafa sú, er keypt var af rik- 
inu 1927, voru aldrei starfræktar á þennan hátt, heldur lánaðar framræslu- og 
áveitufélögum, er önnuðust sjálf reksíur þeirra.

Þessi starfsþáttur, er vélasjóði var ætlað að leysa, varð því aldrei virkur á 
þann hátt, sem jarðræktarlögin gerðu ráð fvrir. Starfsemi sjóðsins beindist strax 
1928 og 1929 inn á þá braut, að hann væri lánastofnun fyrir félög og einstaklinga, 
er keyptu stærri jarðræktarvélar. Hafa lánin að jafnaði numið 3000 krónum  til 
hverrar dráttarvélar, og má telja, að sjóðurinn hafi með þessu veitt góðan stuðn- 
ing til að efla vélanotkunina.

Arið 1930 voru sett lög um skurðgröfur, þrátt fvrir gildandi ákvæði jarðrækt- 
arlaga um kaup og rekstur á þeim, og er það án efa gert vegna þess, að þá var séð, 
að vélasjóður hafi ekki fjárráð til að annast bæði lánastarfsem ina og kaup og 
starfrækslu véla, enda starfaði hann þá með lánsfé, sem á tímabili var nokkuð 
yfir 100 þús. króna. Hins vegar er auðsætt, að sama árangri hefði mátt ná t. d. 
á þann hátt, að Búnaðarbankinn hefði lánað til slíkra vélakaupa.

Við endurskoðun jarðræktarlaga 1936 eru skurðgröfulögin tekin upp í kafl- 
ann um vélasjóð í jarðræktarlögum , og þessu er haldið i nokkuð breyttu formi 
við endurskoðun laganna 1941.

Þar er gert ráð fyrir, að 2/3 af stofnfé sjóðsins sé notað til lánastarfseini ásaint 
helmingi af vaxtatekjum hvers árs, er leggst við höfuðstóiinn. Einn þriðji hluti 
af stofnfénu skal notaður til vélakaupa vegna tilrauna með vélknúðar jarðræktar- 
vélar og skurðgröfur.

Árlegt tillag ríkissjóðs til sjóðsins, 25 þús. kr., ásamt V-> vaxtatekjunum, verður 
rekstrarfé vegna tilraunanna og annarrar starfsemi sjóðsins.

Þá er enn freinur gert ráð fyrir, að rikið kaupi skurðgröfur til meiri háttar 
íram ræslu og láni þær endurgjaldslaust til íélaga, er hafa áveitu- og framræslu- 
fyrirtæki með höndum.

Við nánari athugun á þessari starfstilhögun, og sérstaklega með hliðsjón af 
fjárráðuin þeim, sem sjóðnum er ætlað að hafa, hefur nefndin orðið sammála um, 
að reglugerð á grundvelli þessara ákvæða er ekki fullnægjandi til að leysa málið 
á viðunandi hátt, og ber því nauðsyn til að breyta þessum kafla jarðræktarlaga, 
og skulu færð nánari rök fyrir því.

1. Eigi vélasjóður að rækja hið tvíþætta hlutverk sitt, er sérstaklega stofnfé hans
og raunar lika rekstrarfé langt of lítið. Til lánastarfsemi er algerlega ófull-
nægjandi að hafa til umráða aðeins 40—50 þús. kr.

Lánastarfsemi þessi er nauðsynleg, því einmitt sá félagsskapur, hreppa-



búnaðarfélög og búnaðarsambönd, hafa ekki átt annars staðar aðgang að lán- 
um til vélakaupa. En allt mælir með því, að þessi grein lánastarfsemi, eins og 
önnur, er landbúnaðinn varða, sé á hendi Búnaðarbankans, og jafnfram t því 
sem þessi þáttur í starfsemi vélasjóðs yrði lagður niður, þarf að koma þvi til 
vegar, að Búnaðarbankinn taki að sér að fullnægja lánsþörf landbúnaðar- 
ins’ á þessu sviði.

2. Að nauðsynlegt er, jægar ríki, bæjar- eða sveitarfélög ráðast í stærri fyrir- 
tæki við þurrkun lands, áveitur eða undirbúning að sameiginlegri ræktun, að 
þau geti átt þess kost, að einhver stofnun taki að sér framkvæmd á þeim hluta 
verksins, er vélræna tækni þarf til að leysa. Að lána vélarnar er ekki fullnægj- 
andi, enda má telja, að lán á vélum, jafnvel þó undir eftirliti sé, verði ekki 
heppilegasta fyrirkomulagið í lausn þessara mála, séð frá sjónarmiði þess, er 
vélarnar á að leggja til. En ákvæði um, að til sé aðili, er taki slík verk að sér, 
felast ekki í jarðræktarlögunum .

3. Þegar litið er á, hvernig jiessi mál hafa skipazt hin síðustu ár, þá virðist auð- 
sætt, að til þarf að vera stofnun í landinu, sem hefur á að skipa starfskröft- 
um, er geti leyst af hönduin þau verkefni varðandi véltækni landbúnaðarins, er 
hér hefur verið drepið á, svo sein að rannsaka nýjungar á þessu sviði erlendis, 
gera tilraunir samkvæmt því, sem gert er ráð fyrir i lögum um rannsóknir 
og tilraunir í þágu landbúnaðarins, og annast framkvæmdir, er önnur lög gera 
ráð fyrir, að unnar séu með þessum tækjum.
Þetta mætti hugsa sér að leysa rneð því að Búnaðarfélag íslands bætti við sig 

þessum starfsþætti og setti á stofn sérstaka deild fyrir þessi verkefni.
Hins vegar tengja tilraunalögin þetta að nokkru við Búnaðarfélag Islands, svo 

það má einnig telja vel frambærilega leið að færa út starfssvið verkfæranefndar, 
þeirrar sem skipuð er samkvæmt þessum lögum, svo hún hafi öll þessi störf á hendi, 
en aðstaða hennar rýmkuð með því, að hún hafi heimild til að afla þeirra sérfræði- 
legu starfskrafta, er til þess þarf.

Að öllu þessu athuguðu hefur nefndin komizt að þeirri niðurstöðu, að heppi- 
legasta leiðin til virlausnar sé að sameina þessi verkefni undir umsjá verkfæra- 
nefndar og leggja til, að þær breytingar verði gerðar á jarðræktarlögum , að það sé 
framkvæmanlegt.

Leggjum því eindregið til, að kaflinn 11111 vélasjóð í jarðræktarlögum  breytist 
eins og gert er ráð fyrir í meðfylgjandi tillögum vorum.

Árni G. Eylands. Pálmi Einarsson. Runólfur Sveinsson.

Um 1. gr.
Hér er gerð sú breyting, að skurðgröfur og ræktunarvélar, sem ríkið á eða 

kaupir, verði eign vélasjóðs.
Framlagið ú r ríkissjóði er hækkað upp í 50 þús. kr. úr 25 þús. kr., sem er bein 

afleiðing þess, að starfssvið sjóðsins er aukið frá því, sem eldri ákvæði gerðu ráð 
fyrir. Með núverandi verðlagi er óhugsandi að halda uppi starfseœ i sjóðsins, ef hin 
árlegu framlög til hans nema aðeins 25 þús. kr.

Um 2. gr.
Greinin ákveður, að auk þess starfssviðs, sem verkfæranefnd er adlað sam- 

kvæmt tilraunalögunum , sé henni falin um sjá vélasjóðs og fram kvæm dastjórn 
þeirra verkefna, er 32. gr. gerir ráð fyrir, að vélasjóður hafi með höndum. Vegna 
þess, hve störf þessi verða yfirgripsmik.il, verður ekki h já  því komizt í fram tíðinni, 
að verkfæranefndin hafi sérfróðan fram kvæm dastjóra til að annast reksturinn og 
meðal annars til að sjá sérstaklega 11111 viðhald vélanna og annast kennslu i stjórn 
þeirra og meðferð. Sjálfsagt þykir, að nefndin, sem ber ábyrgð á störfum  fram- 
kvæmdastjóra, setji honum  erindisbréf. Sú starfsemi, sem rekin er samkvæmt lög-



um  urn rannsóknir og tilraunir í þágu landbúnaðarins, er í lögunum tengd Bún- 
aðarfélagi íslands. Þykir því sjálfsagt, að hin reikningslega endurskoðun sé fram - 
kvæmd af endurskoðendum  þess.

Um 3. gr.
Greinin m arkar höfuðverkefni sjóðsins. Undir staflið 1 l'alla þau vérkefni, 

sem lögin um rannsóknir og tilraunir í þágu landbúnaðarins ætla verkfæranefnd 
að hafa með höndum, og er því ákvæðið eingöngu sett til þess, að jarðræktarlögin 
séu um þetta í samræmi við tilraunalögin.

í 2. staflið þessarar greinar er gert ráð fyrir, að uni það geti verið að ræða að 
selja ræktunarfélögum eða öðrum aðilum skurðgröfur og ræktunarvélar á leigu. 
Hér er um sama fyrirkomulag að ræða og áður, að öðru en því, að gera verður 
ráð fyrir, að fyrirtækin greiði leigu eftir vélarnar, þar sem viðhald vélanna verður 
ekki á hendi fyrirtækjanna, en um það verður séð algerlega af vélasjóði og verk- 
færanefnd.

Stafliður 3 gerir ráð fyrir því, að ef hentara þyki, þá taki vélasjóður verk þessi 
að sér með ákvæðissamningum. Getur það fyrirkom ulag orðið hentara, þar sem 
félögin, sem verkin láta vinna, hafa ekki getu eða aðstöðu til að hafa hæfa starfs- 
k rafta til að sjá um framkvæmd verksins. Þá er í staflið 4 gert ráð fyrir, að véla- 
sjóður taki að sér að vinna að undirbúningi jarðræktarfram kvæm da fyrir ríkið. 
Nær það sérstaklega til framkvæmda, er gert er ráð fyrir, að ríkið geri samkvæmt 
lögum um landnám ríkisins, þá er rikið tekur fyrir stærri svæði til undirbúnings 
stofnunar nýbýla á landi, sem ríkið á.

Auk þess hefur og ríkið látið vinna að landvörnum víðs vegar um land sam- 
kvæmt vatnalögum, og ef vélum verður við komið við þau fyrirtæki, nær ákvæði 
þetta einnig til þess.

Það þykir sjálfsagt að gera ráð fyrir þvi, að félög, er hafa stór fyrirtæki með 
höndum á þessu sviði, og þó sérstaklega bæjarfélög, er árlega þurfa að vinna að 
slikum undirbúningsumbótum til ræktunar, kaupi og leigi þessar vélar og starf- 
ræki þær, og er sú skylda lögð á vélasjóð og verkfæranefnd að aðstoða við val og 
innkaup þessara véla fyrir félög og einstaklinga.

Um 4. gr.
Þarf ekki skýringa við.

Um 5. gr.
Enda þótt gert sé ráð fyrir, að vélasjóður geti með tímanum staðið straum af 

þeim vélakaupum, er þarf til þess að sjóðurinn leysi þau verkefni, sem honum er 
ætlað að annast, má gera ráð fyrir þvi, að fyrst um sinn geti hann ekki fullnægt 
þörfinni, sérstaklega ef til framkvæmda ka*mi af ríkisins hálfu um landnám í stærri 
stíl á fleiri stöðum í landinu. Þykir því ástæða til að hafa ákvæði í lögum, er heim- 
ili ríkisstjórn að kaupa vélar til viðbótar, en gert er ráð fyrir, að áður en í þær sé 
ráðizt, liggi fyrir rökstutt álit verkfæranefndar um nauðsyn þess og meðmæli Bún- 
aðarfélags íslands.

Um 6. gr.
Greinin ákvarðar, hverjir aðilar geti orðið aðnjótandi leiguafnota af skurðgröf- 

um og jarðræktarvélum  vélasjóðs. Þykir ástæða til að binda það við þann félags- 
skap, er helzt hefur ræ ktunarfram kvæ m dir með höndum, beint eða óbeint. Gera 
verður því ráð fyrir, þegar einstakir bændur ráðast i þær framkvæmdir, að þá gang- 
ist búnaðarfélag og búnaðarsam band fyrir því, að fleiri einstaklingar á sama svæði 
hefjist handa samtímis, svo verkefnin liggi m inna dreift og flutningskostnaður 
milli vinnustaða geti því orðið hlutfallslega minni.



Um 7. gr.
Þar sem vélasjóði er ætlað að standa straum  af öllum viðhalds- og endurnýj- 

unarkostnaði vélanna, er ekki eðlilegt annað en leiga sé miðuð við, að leigjendur 
beri þann kostnað. Það má og' telja  réttm æ tt, að sam ræm i sé haft í leigukjörunum  
og leigan því byggð á útreikningi um árlegan heildarkostnað við eðlilegt viðhald 
vélanna, en að reglugerð ákveði nánar um, hvernig leigan verði reiknuð

Það leiðir og af sjálfu sér, að þegar ákvæðisvinna er tekin, þá sé leigufjárhæðin 
innifalin í um sam dri greiðslu fyrir frainkvæm d verksins.

Um 8. gr.
Þessum ákvæðum er ekki efnislega breytt frá því, sem er nú í jarðræktarlög- 

unum, að öðru leyti en þvi, að styrkheím ildin var áður bundin við félög, stofnuð 
samkvæmt vatnalögum, en samkvæmt þvi, sem hér er lagt til, næ r styrkheim ildin 
til allra þeirra aðila, er 35. gr. gerir ráð fyrir, að geti orðið unnið fyrir.

Þarf ekki skýringar."
Um 9. gr.


